ՆԱԽԱԳԻԾ 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀՈԴՎԱԾ 1. Հայաստանի Հանրապետության 2003 թվականի ապրիլի 18-ի ՀՕ-528-Ն քրեական օրենսգրքի (այսուհետ՝ Օրենսգիրք) 175-րդ հոդվածում.
1) 2-րդ մասի 3-րդ կետից հանել «բնակարան,» բառը:
2) լրացնել 2.1 մաս՝ հետևյալ բովանդակությամբ.
3) «Ավազակությունը, որը կատարվել է՝

1) բնակարան ապօրինի մուտք գործելով,

2) հրազենի կամ ռազմամթերքի գործադրմամբ`
պատժվում է ազատազրկմամբ՝ յոթից տասներկու տարի ժամկետով՝ գույքի բռնագրավմամբ կամ առանց դրա»:
ՀՈԴՎԱԾ 2. Օրենսգրքի 176-րդ հոդվածում.
1) ուժը կորցրած ճանաչել 3-րդ մասի 1.1 կետը:

2) լրացնել 4-րդ մաս՝ հետևյալ բովանդակությամբ.

«Կողոպուտը, որը կատարվել է բնակարան ապօրինի մուտք գործելով՝ 

պատժվում է ազատազրկմամբ՝  վեցից տասը տարի ժամկետով՝ գույքի բռնագրավմամբ կամ առանց դրա»:
ՀՈԴՎԱԾ 3.  Օրենսգրքի 177-րդ հոդվածում.
1) ուժը կորցրած ճանաչել 3-րդ մասի 1.1 կետը:

2) լրացնել 5-րդ մաս՝ հետևյալ բովանդակությամբ.

«Գողությունը, որը կատարվել է բնակարան ապօրինի մուտք գործելով՝ 

պատժվում է ազատազրկմամբ՝  հինգից տասը տարի ժամկետով՝ գույքի բռնագրավմամբ կամ առանց դրա»:
ՀՈԴՎԱԾ 4. Uույն oրենքն ուժի մեջ է մտնում պաշտոնական հրապարակման օրվան հաջորդող տաuներորդ oրը:

